
DIRETTIVA TAL-KUNSILL (UE) 2026/1194
tas-26 ta’ Mejju 2026

li tistipula arrangamenti dettaljati ghall-ezercizzju tad-dritt tal-vot u tal-kandidatura fl-elezzjonijiet
municipali ghal ¢ittadini tal-Unjoni li joqoghdu fi Stat Membru li tieghu ma jkunux ¢ittadini

(riformulazzjoni)

IL-KUNSILL TAL-UNJONI EWROPEA,

Wara li kkunsidra t-Trattat dwar il-Funzjonament tal-Unjoni Ewropea, u b'mod partikolari l-Artikolu 22(1) tieghu,
Wara li kkunsidra I-proposta tal-Kummissjoni Ewropea,

Wara li l-abbozz tal-att legizlattiv intbaghat lill-parlamenti nazzjonali,

Wara li kkunsidra l-opinjoni tal-Parlament Ewropew ('),

Filwaqt li jagixxi skont procedura legizlattiva specjali,

Billi:

(1)  Ghandhom isiru ghadd ta’ emendi fid-Direttiva tal-Kunsill 94/80/KE (%). Fl-interess tac-carezza, jenhtieg li dik
id-Direttiva tigi riformulata.

(20  L-Artikolu 20(2), l-ewwel subparagrafu, il-punt (b), u I-Artikolu 22(1) tat-Trattat dwar il-Funzjonament tal-Unjoni
Ewropea (TFUE) jikkonferixxu fuq i¢-¢ittadini tal-Unjoni li joqoghdu fi Stat Membru li tieghu ma jkunux ¢ittadini
d-dritt li jivvutaw u li johorgu bhala kandidati felezzjonijiet municipali fl-Istat Membru ta’ residenza taghhom taht
l-istess kundizzjonijiet bhac-¢ittadini ta’ dak I-Istat Membru. Id-dritt, li huwa affermat ukoll fl-Artikolu 40 tal-Karta
tad-Drittijiet Fundamentali tal-Unjoni Ewropea (il-“Karta”), jesprimi b'mod specifiku I-princ¢ipju ta’ ugwaljanza
u n-nondiskriminazzjoni minhabba cittadinanza stabbilit fl-Artikolu 21 tal-Karta. Dan isegwi wkoll mid-dritt ta’
moviment u ta’ residenza libera stabbilit fl-Artikolu 20(2), l-ewwel subparagrafu, il-punt (a), u fl-Artikolu 21 TFUE
u fl-Artikolu 45 tal-Karta.

(3)  L-arrangamenti dettaljati li jirregolaw l-ezercizzju tad-dritt tal-vot u tal-kandidatura fl-elezzjonijiet municipali huma
stabbiliti fid-Direttiva 94/80/KE.

(4)  Fir-Rapport dwar i¢-Cittadinanza tal-UE 2020, il-Kummissjoni enfasizzat il-htiega li jigu aggornati, i¢carati u msahha
r-regoli dwar l-ezer¢izzju tad-dritt tal-vot u tal-kandidatura fl-elezzjonijiet municipali sabiex jigi zgurat li jappoggaw
il-partecipazzjoni wiesgha u inkluziva ta¢-¢ittadini mobbli tal-Unjoni. Fid-dawl ta’ dan, waqt li titqies l-esperjenza
miksuba fl-applikazzjoni tad-Direttiva 94/80/KE ghal elezzjonijiet successivi u biex jitqiesu I-bidliet introdotti
bl-emendi ghat-Trattati, jenhtieg li diversi dispozizzjonijiet ta’ dik id-Direttiva jigu aggornati.

(5)  Il-procedura elettorali relatata mal-elezzjonijiet municipali taga’ taht il-kompetenza tal-Istati Membri li
jorganizzawhom, fkonformita’ mat-tradizzjonijiet specifici taghhom u mal-istandards internazzjonali u Ewropej.
B'mod konformi mal-Patt Internazzjonali dwar id-Drittijiet Civili u Politi¢i u mad-dispozizzjonijiet tal-Konvenzjoni
Ewropea dwar id-Drittijiet tal-Bniedem, jenhtieg li I-Istati Membri mhux biss jirrikonoxxu u jirrispettaw id-dritt
tac-cittadini tal-Unjoni li jivwvutaw u johorgu bhala kandidat imma li jizguraw ukoll access facli ghad-drittijiet
elettorali taghhom billi jnehhu kemm jista’ jkun ostakoli ghall-partecipazzjoni taghhom fl-elezzjonijiet.

L-opinjoni tal-14 ta’ Frar 2023 (GU C 283, 11.8.2023, p. 100).
Id-Direttiva tal-Kunsill 94/80/KE tad-19 ta’ Dicembru 1994 li tistipula arrangamenti dettaljati ghall-ezercizzju tad-dritt tal-vot
u tal-kandidatura felezzjonijiet municipali minn ¢ittadini tal-Unjoni li jghixu fi Stat Membru li tieghu mhumiex ¢ittadini (GU L 368,
31.12.1994, p. 38, ELL http://data.europa.eu/eli/dir/1994/80/o0j).

—~—
=

ELL: http://data.europa.eu/eli/dir/2026/1194/oj 1/18


http://data.europa.eu/eli/dir/1994/80/oj

MT

GU L, 4.6.2026

(10)

1)

(13)

Sabiex jigi zgurat li ¢-¢ittadini tal-Unjoni li jirrisjedu fi Stat Membru li tieghu ma jkunux cittadini (“¢ittadini
tal-Unjoni mhux ¢ittadini tal-Istat Membru”) ikunu jistghu jezercitaw id-dritt taghhom tal-vot u tal-kandidatura
fl-elezzjonijiet municipali bl-istess kundizzjonijiet bhac-cittadini tal-Istat Membru ta’ residenza taghhom,
il-kundizzjonijiet li jirregolaw ir-registrazzjoni u l-partecipazzjoni fdawn l-elezzjonijiet ghandhom jigu ¢carati biex
jigi zgurat li ¢-cittadini tal-Unjoni li ma jkunux cittadini ta’ dak l-Istat Membru jigu ttrattati dags dawk li huma
¢ittadini tieghu. B'mod partikolari, i¢-¢ittadini tal-Unjoni li jfittxu li jivwutaw u li johorgu bhala kandidati
fl-elezzjonijiet municipali fl-Istat Membru ta’ residenza taghhom jenhtieg li jigu ttrattati b'mod ugwali fir-rigward ta’
kwalunkwe perjodu ta’ residenza li jrid jigi ssodisfat bhala kundizzjoni ghall-ezercizzju tad-dritt, kif ukoll il-provi
mehtiega sabiex tintwera I-konformita ma’ tali kundizzjoni.

Apparti minn hekk, i¢-¢ittadini tal-Unjoni mhux cittadini tal-Istat Membru ma ghandhomx ikunu mehtiega
jissodisfaw xi kundizzjonijiet specjali biex jezercitaw id-dritt li jivvutaw jew li johorgu bhala kandidat felezzjonijiet
munic¢ipali sakemm ma jkunx iggustifikat, b’mod ec¢ezzjonali, it-trattament differenti tac-¢ittadini tal-Istat Membri
u dawk li mhumiex minhabba cirkostanzi specifici ghal tal-ahhar li jiddistingwuhom minn dawk tal-ewwel.

Sabiex jigi ffacilitat l-ezercizzju mic-¢ittadini tal-Unjoni tad-dritt taghhom li jivvutaw u li johorgu bhala kandidati
fil-pajjiz ta’ residenza taghhom, dawn i¢-¢ittadini ghandhom jiddahhlu fir-registru elettorali fi zmien bizzejjed minn
gabel iljum tal-votazzjoni. Il-formalitajiet applikabbli ghar-registrazzjoni ghandhom ikunu kemm jista’ jkun
semplici. Sabiex jigu rregistrati, jenhtieg li jkun bizzejjed ghac-¢ittadini tal-Unjoni kkoncernati li jipproducu l-istess
dokumenti bhall-votanti li huma cittadini. Jenhtieg li 1-Istati Membri jkunu jistghu jirrikjedu li I-votanti i huma
¢ittadini tal-Unjoni mhux ¢ittadini tal-Istat Membru jipproducu dokument tal-identita validu u dikjarazzjoni formali
li jinkludu elementi li juru l-intitolament taghhom li jippartecipaw fl-elezzjonijiet. Ladarba jkunu rregistrati,
ic-cittadini tal-Unjoni mhux cittadini tal-Istat Membru jenhtieg li jibqghu fuq ir-registru elettorali bl-istess
kundizzjonijiet bhac-¢ittadini tal-Unjoni li huma ¢ittadini tal-Istat Membru kkoncernat, sakemm jibqghu jissodisfaw
il-kundizzjonijiet ghall-ezer¢izzju tad-dritt tal-vot. Jekk applikabbli, i¢-¢ittadini tal-Unjoni jenhtieg li jkunu jistghu
jipprovdu informazzjoni ta’ kuntatt lill-awtoritajiet kompetenti biex dawn l-awtoritajiet ikunu jistghu jzommuhom
aggornati fuq bazi regolari.

Filwaqt li I-Istati Membri huma kompetenti biex jiddeterminaw id-dritt tal-vot jew tal-kandidatura fl-elezzjonijiet
municipali fir-rigward ta’ ¢ittadini li jirrisjedu barra t-territorju taghhom, il-fatt li ¢ittadini tal-Unjoni mhux ¢ittadini
tal-Istat Membru jkunu ddahhlu fir-registru elettorali tal-Istat Membru ta’ residenza taghhom ma ghandux fih innifsu
jikkostitwixxi raguni ghat-tnehhija taghhom mir-registru elettorali tal-Istat Membru domiciljari taghhom.

Tista’ tkun ordnata cahda mid-dritt tal-kandidatura b'dec¢izjoni individwali tal-awtoritajiet kemm tal-Istat Membru ta’
residenza jew tal-Istat Membru domiciljari. Fir-rigward tas-sinifikat politiku ta’ karigi bhala persuna eletta felezzjoni
municipali, I-Istati Membri ghandhom ikunu intitolati li jiksbu informazzjoni minghand l-Istat Membru domiciljari
relatata mac-cahda tad-dritt tal-kandidatura fl-Istat Membru domiciljari tal-kandidat.

Peress li d-dmirijiet ta’ tmexxija ta’ unitajiet bazici tal-gvern lokali jistghu jinvolvu l-partecipazzjoni fl-ezer¢izzju ta’
awtorita uffi¢jali u fis-salvagwardja tal-interess generali, -Istati Membri ghandhom ikunu jistghu jirrizervaw dawk
l-ufficcji ghall-persuni tac-cittadinanza taghhom stess, waqt li jirrispettaw bis-shih il-principju ta’ proporzjonalita.

Ghandu jkun bl-istess mod possibbli li I- partecipazzjoni minn uffi¢jali municipali eletti felezzjoni ta’ assemblea
parlamentari tkun rizervata ghal cittadini proprji ta’ Stat Membru.

Fejn il-ligijiet tal-Istati Membri jipprovdu li I-kariga bhala persuna eletta felezzjoni municipali hija inkompatibbli ma’
karigi ohra, l-Istati Membri ghandhom ikunu jistghu jestendu l-iskop ta’ tali ligijiet sabiex jinkludu karigi ekwivalenti
mizmuma fi Stati Membri ohra.

Huwa necessarju li jigi zgurat li I-liberta tac-cittadini tal-Unjoni li jaghzlu jekk jehdux sehem jew le fl-elezzjonijiet
municipali fl-Istat Membru fejn joqoghdu tkun irrispettata u illi dawk i¢-¢ittadini jkunu jistghu jesprimu x-xewqa illi
jezercitaw id-dritt tal-vot taghhom fl-Istat Membru ta’ residenza taghhom. Ghaldagstant huwa xieraq li jsiru
dispozizzjonijiet mill-Istati Membri fejn il-vot mhux obbligatorju biex dawk i¢c-¢ittadini jigu rregistrati
awtomatikament fuq ir-registru elettorali .

L-accessibbilta ta’ informazzjoni dwar id-drittijiet u l-proceduri elettorali hija komponent ewlieni fl-izgurar
tal-ezercizzju effettiv tad-dritt minqux fl-Artikolu 20(2), l-ewwel subparagrafu, il-punt (b), u fl-Artikolu 22(1) TFUE.

In-nuqqas ta’ informazzjoni adegwata, fil-kuntest tal-proceduri elettorali, jaffettwa lic-cittadini fl-ezercizzju
tad-drittijiet elettorali taghhom bhala parti mid-drittijiet taghhom ta’ ¢ittadini tal-Unjoni. Jaffettwa wkoll il-kapacita
tal-awtoritajiet kompetenti biex jezercitaw id-drittijiet taghhom u li jwettqu l-obbligi taghhom. L-Istati Membri
jenhtieg li jizguraw li l-awtoritajiet kompetenti jipprovdu informazzjoni xierqa lic-¢ittadini tal-Unjoni dwar
id-drittijiet taghhom skont 1-Artikolu 20(2), l-ewwel subparagrafu, il-punt (b), u I-Artikolu 22(1) TFUE u r-regoli
u l-proceduri rilevanti rigward il-partecipazzjoni fl-elezzjonijiet municipali u l-organizzazzjoni taghhom. Jenhtieg li
jkun mithum li l-awtoritajiet kompetenti jinkludu l-awtoritajiet mahtura flivell subnazzjonali meta r-responsabbilta
tal-organizzazzjoni tal-elezzjonijiet municipali hija normalment ezercitata fdak il-livell fkonformita mal-ordni
kostituzzjonali nazzjonali. Sabiex tigi zgurata l-effettivita tal-komunikazzjonijiet, l-informazzjoni ghandha tigi
pprovduta ftermini ¢ari u li jinftiehmu sew. Dan ifisser li l-informazzjoni ghandha tkun ipprovduta b’'mod li
l-persuna kkoncernata tkun ragonevolment mistennija tithimha. Ir-rekwizit ghal lingwagg ¢ar u sempli¢i ghandu
jitqies fil-kuntest tar-rekwiziti formali ghall-pro¢eduri amministrattivi fl-Istat Membru. Jenhtieg li jkun possibbli
ghall-Istati Membri li jaghmlu referenza ghad-dispozizzjonijiet fil-ligi nazzjonali meta jinfurmaw lill-persuna
kkoncernata dwar decizjoni dwar applikazzjoni ghar-registrazzjoni ta’ kandidat jew ta’ votant skont it-tifsira ta’ din
id-Direttiva. Jenhtieg li jkun possibbli ghall-awtoritajiet kompetenti li jinnotifikaw lil rapprezentant awtorizzat b’tali
decizjoni.

Sabiex tittejjeb l-accessibbilta tal-informazzjoni elettorali, l-informazzjoni generali dwar l-organizzazzjoni
tal-elezzjonijiet, il-kundizzjonijiet ghar-registrazzjoni tal-votanti u tal-kandidati, id-data tal-elezzjoni u kif u fejn
issir il-votazzjoni jenhtieg li tkun disponibbli, perezempju fsit web b'access generali li jippermetti t-traduzzjoni
awtomatika, fmill-inqas lingwa uffi¢jali ohra tal-Unjoni. Jenhtieg li t-traduzzjonijiet ftali lingwi ohrajn ikunu
purament informattivi u ma jkollhomx effett legali. Jekk tqum xi kwistjoni marbuta mal-pre¢izjoni tal-informazzjoni
li jkun fihom dawk it-traduzzjonijiet, jenhtieg li jkunu biss il-verzjonijiet fil-lingwa jew fil-lingwi uffi¢jali ta’ dak
I-Istat Membru li jitqiesu legalment vinkolanti.

Kwalunkwe deroga mir-regoli generali ta’ din id-Direttiva ghandha tkun gustifikata, skont I-Artikolu 22(1) tat-TFUE,
bi problemi specifici ghal Stat Membru u ghandha tkun konformi mar-rekwiziti stipulati fl-Artikolu 52 tal-Karta,
inkluz mar-rekwizit li kwalunkwe limitazzjoni fl-ezercizzju tad-dritt tal-vot u tal-kandidatura fl-elezzjonijiet
municipali ghandha tkun prevista bil-ligi u ghandha tkun soggetta ghall-principji ta’proporzjonalitd u ta’ necessita.
Barra minn hekk, kwalunkwe deroga ghandha tkun fkonformita mal-Artikolu 47 tal-Karta.

Problemi specifici jistghu jinholqu fi Stat Membru fejn il-proporzjon ta’ ¢ittadini tal-Unjoni ta’ eta li jivvutaw li jghixu
fih imma mhumiex c¢ittadini tieghu huwa b'mod sinifikanti hafna oghla mill-medja. Derogi rigward id-dritt ghall-vot
huma ggustifikati fejn tali cittadini jiffurmaw aktar minn 20 % tal-elettorat totali. Tali derogi jenhtieg li jkunu bbazati
fuq il-kriterju tal-perjodu ta’ residenza.

L-Istati Membri li fihom il-proporzjon ta’ ¢ittadini tal-Unjoni mhux ¢ittadini tal-Istat Membru li huma ta’ eta tal-vot
jagbez 1-20 % tal-ghadd totali ta’ ¢ittadini tal-Unjoni li ghandhom eta tal-vot u li joqoghdu hemm jenhtieg li jkollhom
il-possibbilta li jistabbilixxu, fkonformitd mal-Artikolu 22(1) TFUE, dispozizzjonijiet specifici li jikkoncernaw
il-kompozizzjoni ta’ listi ta’ kandidati.

Irid jittiehed kont tal-fatt illi, fcerti Stati Membri, ir-residenti li huma ¢ittadini ta’ Stati Membri ohra ghandhom
id-dritt tal-vot fl-elezzjonijiet ghall-Parlament nazzjonali. Certi dispozizzjonijiet ta’ din id-Direttiva jistghu
konsegwentement jithallew barra fdawk I-Istati Membri.

Ir-Renju tal-Belgju huwa karatterizzat b'fatturi u bilanci specifici relatati mal-fatt illi I-Artikoli 1 sa 4 tal-Kostituzzjoni
tieghu jipprovdu tliet lingwi uffi¢jali u divizjoni territorjali fregjuni u komunitajiet. B'rizultat ta’ dan, l-applikazzjoni
shiha ta’ din id-Direttiva f¢erti komuni jista’ jkollha effetti tali li jinnecessitaw li tkun ipprovduta l-possibilita ta’
deroga mid-dispozizzjonijiet ta’ din id-Direttiva sabiex jittieched kont ta’ dawk il-fatturi u bilanci specifici.

[I-Kummissjoni jenhtieg li regolarment tivvaluta l-applikazzjoni ta’ din id-Direttiva, u tissottometti rapport fdan
ir-rigward lill-Parlament Ewropew u lill-Kunsill. Jenhtieg li r-rapport jinkludi informazzjoni dwar il-mizuri mehuda
mill-Istati Membri biex jappoggaw il-partecipazzjoni fl-elezzjonijiet ta’ ¢ittadini tal-Unjoni li mhumiex c¢ittadini
taghhom u, meta disponibbli, id-data statistika rigward l-ezercizzju tad-drittijiet elettorali taghhom. Tali data
statistika tista’ tinkludi data dwar ir-registrazzjoni tal-votanti u tal-kandidati u dwar ir-rata ta’ partecipazzjoni
elettorali, kif ukoll data aggregata anonimizzata dwar in-nazzjonalita, l-eta, il-lingwa u l-post. B’kont mehud
tal-kapacita amministrattiva taghhom u tal-fatt li ma hemm l-ebda obbligu li tingabar jew tinholoq data gdida,
jenhtieg li l-Istati Membri jaghmlu l-almu taghhom biex jappoggaw dak l-ezercizzju billi jipprovdu l-informazzjoni
disponibbli fwagqtha abbazi ta’ kwestjonarju ¢cirkolat mill-Kummissjoni.

Meta applikabbli, l-ipprocessar tad-data personali ghall-fini li I-Kummissjoni tigi pprovduta bid-data statistika dwar
il-partecipazzjoni tac-¢ittadini tal-Unjoni li ma jkunux cittadini tal-Istat Membru fl-elezzjonijiet jenhtieg li titwettaq
fkonformita mar-Regolament (UE) 2016/679 tal-Parlament Ewropew u tal-Kunsill }) u r-Regolament (UE)
2018/1725 tal-Parlament Ewropew u tal-Kunsill (%), inkluz il-principji tal-limitazzjoni tal-iskop, il-minimizzazzjoni
tad-data, il-limitazzjoni tal-hzin u dak tal-integrita u l-kunfidenzjalita. B'mod partikolari, jenhtieg li l-ipprocessar
tad-data personali ghal finijiet ta’ statistika jkun soggett ghal salvagwardji xierqa, fkonformita mal-Artikolu 89(1)
tar-Regolament (UE) 2016/679 u mal-Artikolu 13 tar-Regolament (UE) 2018/1725. Fdak ir-rigward, jenhtieg li
d-data tigi kondiviza bl-uzu ta’ teknologiji li jsahhu l-privatezza li jkunu mfassla specifikament biex jimplimentaw
dawk il-principji. Jenhtieg li d-data statistika pprocessata ghall-finijiet ta’ din id-Direttiva tkun aggregata tant li ma
jkunux jistghu jigu identifikati individwi.

Huwa necessarju li [-Kummissjoni twettaq l-evalwazzjoni taghha stess tal-applikazzjoni ta’ din id-Direttiva fi zmien
ragonevoli mid-dhul fis-sehh taghha, flimkien mal-evalwazzjoni tal-applikazzjoni tad-Direttiva tal-Kunsill (UE)
2025/1788 ().

Sabiex jigi zgurat li I-lista ta’ unitajiet bazi¢i tal-gvern fl-Istati Membri tibqa’ aggornata , is-setgha li jigu adottati atti
delegati fkonformita mal-Artikolu 290 TFUE jenhtieg li tigi ddelegata lill-Kummissjoni biex temenda l-lista ta’
unitajiet bazi¢i tal-gvern. Huwa partikolarment importanti li I-Kummissjoni twettaq konsultazzjonijiet xierqa matul
ix-xoghol taghha ta’ thejjija, anke fil-livell ta’ esperti, u li dawk il-konsultazzjonijiet jigu mwettqa fkonformita
mal-principji stipulati fil-Ftehim Interistituzzjonali tat-13 ta’ April 2016 dwar it-Tfassil Ahjar tal-Ligijiet (°). B'mod
partikolari, biex jigi zgurat l-access fwaqtu ghall-informazzjoni kollha rigward it-thejjija ta’ atti delegati, jenhtieg li
-Kunsill jirc¢ievi d-dokumenti kollha fl-istess hin li jircevuhom l-esperti tal-Istati Membri, u jenhtieg li l-esperti tieghu
jkollhom access sistematiku ghal-laqghat tal-gruppi tal-esperti tal-Kummissjoni li jittrattaw it-thejjija ta’ atti delegati.

L-Istati Membri, bir-ratifika tal-Konvenzjoni tan-Nazzjonijiet Uniti dwar id-Drittijiet ta’ Persuni b’Dizabbilta,
u l-Unjoni, bil-konkluzjoni ta’ dik il-Konvenzjoni permezz tad-Decizjoni tal-Kunsill 2010/48/KE ('), impenjaw
ruhhom i jizguraw il-konformita ma’ dik il-Konvenzjoni, inkluz I-Artikolu 29 taghha dwar il-partecipazzjoni
fil-hajja politika u pubblika. Insostenn tal-partecipazzjoni elettorali inkluziva u ugwali ghall-persuni b’dizabbilta,
l-arrangamenti ghac¢-¢ittadini tal-Unjoni mhux cittadini tal-Istat Membru biex jezercitaw id-dritt tal-vot u li johorgu
bhala kandidati fl-elezzjonijiet municipali ghandhom iqisu kif xieraq l-ezigenzi tac-cittadini b’dizabbilta u ta’ ¢ittadini
anzjani.

fir-rigward tal-ipprocessar ta’ data personali u dwar il-moviment liberu ta’ tali data, u li jhassar id-Direttiva 95/46/KE (Regolament
Generali dwar il-Protezzjoni tad-Data) (GU L 119, 4.5.2016, p. 1, ELL http://data.europa.eu/elifreg/2016/679/0j).

fir-rigward tal-ipprocessar ta’ data personali mill-istituzzjonijiet, korpi, uffi¢c¢ji u agenziji tal-Unjoni u dwar il-moviment liberu ta’ tali
data, u li jhassar ir-Regolament (KE) Nru 45/2001 u d-Deéizjoni Nru 1247/2002/KE (GU L 295, 21.11.2018, p. 39, ELI: http://data.
europa.eu/elijreg/2018/1725/0j).

Id-Direttiva tal-Kunsill (UE) 2025/1788 tal-24 ta’ Gunju 2025 li tistipula arrangamenti dettaljati ghall-ezer¢izzju tad-dritt tal-vot
u tal-kandidatura fl-elezzjonijiet ghall-Parlament Ewropew ghac-cittadini tal-Unjoni li joqoghdu fi Stat Membru li tieghu ma jkunux
¢ittadini (GU L, 2025/1788, 8.9.2025, ELL: http://data.europa.eufeli/dir/2025/1788/0j).

GU L 123, 12.5.2016, p. 1, ELL http://data.europa.eu/elifagree_interinstit/2016/512/o0j.

Id-Decizjoni tal-Kunsill 2010/48/KE tas-26 ta’ Novembru 2009 dwar il-konkluzjoni, mill-Komunita Ewropea, tal-Konvenzjoni
tan-Nazzjonijiet Uniti dwar id-Drittijiet tal-Persuni b'Dizabbilta (GU L 23, 27.1.2010, p. 35, ELL http://data.europa.eu/eli/dec/2010/
48(1)/oj).

ELL: http://data.europa.eu/eli/dir/2026/1194/oj

(28)  Ir-Regolamenti (UE) 2016/679 u (UE) 2018/1725 japplikaw ghad-data personali pprocessata meta tigi implimentata
din id-Direttiva.

(29)  1l-Kontrollur Ewropew ghall-Protezzjoni tad-Data gie kkonsultat skont l-Artikolu 42(1) tar-Regolament (UE)
2018/1725 u ta kummenti formali fis-17 ta’ Jannar 2022.

(30)  Din id-Direttiva tirrispetta d-drittijiet fundamentali u I-principji rikonoxxuti b'mod partikolari mill-Karta, b'mod
partikolari [-Artikoli 21 u 40 taghha. Ghaldagstant, huwa essenzjali li din id-Direttiva tigi implimentata fkonformita
ma’ dawk id-drittijiet u l-principji billi jigi zgurat il-harsien shih, fost l-ohrajn tad-dritt tal-protezzjoni ta’ data
personali, id-dritt ta’ nondiskriminazzjoni, id-dritt tal-vot u tal-kandidatura fl-elezzjonijiet municipali, il-liberta ta’
moviment u ta’ residenza u d-dritt ghal rimedju effettiv.

(31)  Jenhtieg li l-obbligu li din id-Direttiva tigi trasposta fil-ligi nazzjonali jkun limitat ghal dawk id-dispozizzjonijiet li
jirrapprezentaw emenda sostantiva meta mqabbel mad-Direttivi ta’ gabel. L-obbligu li jigu trasposti d-dispoziz-
zjonijiet li mhumiex mibdula johrog mid-Direttivi ta’ qabel.

(32)  Jenhtieg li din id-Direttiva tkun minghajr pregudizzju ghall-obbligi tal-Istati Membri marbuta mal-limiti ta’ Zmien
ghat-traspozizzjoni fil-ligi nazzjonali tad-Direttivi mnizzla fl-Anness II, Parti B,

ADOTTA DIN ID-DIRETTIVA:

KAPITOLU 1

Dispozizzjonijiet Generali

Artikolu 1
Suggett u kamp ta’ applikazzjoni

1. Din id-Direttiva tistabbilixxi l-arrangamenti dettaljati li permezz taghhom ¢ittadini tal-Unjoni li joqoghdu fi Stat
Membru li tieghu mhumiex c¢ittadini (“cittadini tal-Unjoni mhux ¢ittadini tal-Istat Membru”) jistghu jezercitaw id-dritt
tal-vot u li johorgu bhala kandidati hemmhekk felezzjonijiet municipali.

2. Xejn fdin id-Direttiva ma ghandu jaffetwa kwalunkwe dispozizzjoni ta’ Stat Membru li tikkoncerna d-dritt tal-vot jew
tal-kandidatura kemm ta’ ¢ittadini tieghu li joqoghdu barra mit-territorju tieghu kif ukoll ta’ ¢ittadini ta’ pajjizi terzi li
jogoghdu fdak I-Istat Membru.

Artikolu 2

Definizzjonijiet
1. Ghall-finijiet ta’ din id-Direttiva, japplikaw id-definizzjonijiet li gejjin:

(a) “unita bazika tal-gvern lokali” tfisser entita amministrattiva kif elenkat fl-Anness I li, skont il-ligijiet tal-Istat Membru
rilevanti, ikun fiha wahda jew aktar korpi eletti b’suffragju dirett universali u ghandha I-poter li tamministra, fil-livell
baziku ta’ organizzazzjoni politika u amministrattiva, certi affarijiet lokali taht ir-responsabilita proprja taghha;

(b) “clezzjonijiet municipali” tfisser elezzjonijiet b’suffragju dirett universali sabiex jinhatru membri tal-kunsill
rapprezentattiv u, fejn xieraq, skont il-ligijiet tal-Istat Membru rilevanti, il-kap u l-membri tal-ezekuttiv ta’ unita
bazika tal-gvern lokali;

(c) “Stat Membru ta’ residenza” tfisser Stat Membru li fih c¢ittadin tal-Unjoni jogghod imma li tieghu ¢-cittadin tal-Unjoni
ma huwiex cittadin;

(d) “Stat Membru domiciljari” tfisser l-Istat Membru li tieghu ¢ittadin tal-Unjoni huwa ¢ittadin;

(e) “registru elettorali” tfisser ir-registru uffi¢jali tal-votanti kollha intitolati ghall-vot funita bazika tal-gvern lokali
partikolari jew fwahda mis-suddivizjonijiet taghha, imfassal u mizmum aggornat mill-awtorita kompetenti skont il-ligi
elettorali tal-Istat Membru ta’ residenza, jew ir-registru tal-popolazzjoni jekk dan jindika l-eligibbilta tal-vot;

(f) “data ta’ referenza” tfisser il-gurnata jew il-granet li fihom ic¢-cittadini tal-Unjoni ghandhom jissodisfaw, skont il-ligi
tal-Istat Membru ta’ residenza, il-htigijiet ghall-votazzjoni jew ghall-kandidatura f'dak I-Istat Membru;

(g) “dikjarazzjoni formali” tfisser dikjarazzjoni mill-persuna kkoncernata, li l-inezattezzi fiha jirrendu lil dik il-persuna
soggetta ghal pieni, skont il-ligi nazzjonali applikabbli.

2. Stat Membru ghandu jinnotifika lill-Kummissjoni jekk xi unita bazika tal-gvern lokali msemmija fl-Anness I tkun,
bis-sahha ta’ xi bidla fil-ligi domestika tieghu, mibdula minn unita ohra li jkollha l-funzjonijiet imsemmija fil-paragrafu 1,
il-punt (a), ta’ dan l-Artikolu jew jekk, bis-sahha ta’ tali bidla, tali unita tkun abolita jew unitajiet ohrajn ikunu mahluqa.

[I-Kummissjoni ghandha tinghata s-setgha li tadotta atti delegati fkonformita mal-Artikolu 16 rigward l-emendar
tal-Anness I abbazi tan-notifiki ricevuti skont l-ewwel subparagrafu ta’ dan il-paragrafu.

Artikolu 3

Kundizzjonijiet li jirregolaw id-dritt tal-vot u tal-kandidatura

Kwalunkwe persuna li, fid-data ta’ referenza:

(a) hija cittadin tal-Unjoni fis-sens tal-Artikolu 20(1) TFUE; u

(b) mhijiex ¢ittadin tal-Istat Membru ta’ residenza, imma tissodisfa l-istess kundizzjonijiet fir-rigward tad-dritt tal-vot u li
tohrog bhala kandidat kif dak l-Istat Membru jimponi bil-ligi fuq i¢c-cittadini tieghu,

ghandha d-dritt li tivvota u li tohrog bhala kandidat fl-elezzjonijiet municipali fl-Istat Membru ta’ residenza fkonformita
ma’ din id-Direttiva.

Artikolu 4

Rekwiziti tal-perjodu ta’ residenza

1. Jekk, sabiex jivvutaw jew johorgu bhala kandidati, i¢-¢ittadini tal-Istat Membru ta’ residenza jridu jkunu ghamlu ¢ertu
perjodu minimu bhala residenti fit-territorju ta’ dak l-Istat Membru, il-persuni intitolati li jivvutaw u johorgu bhala
kandidati skont I-Artikolu 3 ghandhom jitgiesu li ssodisfaw dik il-kundizzjoni fejn ikunu ghexu ghal perjodu ekwivalenti fi
Stati Membri ohra.

2. Jekk, skont il-ligijiet tal-Istat Membru ta’ residenza, i¢-¢ittadini tieghu jkunu jistghu jivvutaw u johorgu bhala kandidati
fl-unita bazika tal-gvern lokali li fiha jkollhom ir-residenza principali taghhom biss , jil-persuni intitolati li jivvutaw
u johorgu bhala kandidati skont I-Artikolu 3 ghandhom ukoll ikunu soggetti ghal dik il-kundizzjoni.

3. Il-paragrafu 1 ma ghandux jaffettwa:

(a) id-dispozizzjonijiet ta’ kwalunkwe Stat Membru li skontu l-ezercizzju tad-dritt tal-vot u tal-kandidatura funita bazika
tal-gvern lokali partikolari jkun soggett ghal perjodu minimu ta’ residenza fdik l-unita;

(b) xi dispozizzjoni nazzjonali li diga tkun fis-sehh fid-data tal-adozzjoni ta’ din id-Direttiva, li permezz taghha l-ezercizzju
ta’ tali dritt tal-vot u ta’ kandidatura huwa soggett ghall-perjodu minimu ta’ residenza fil-parti kostitwenti tal-Istat
Membru li taghha l-unita bazika tal-gvern lokali tifforma parti.

Artikolu 5
Ineligibbilta

1. Stati Membri ta’ residenza jistghu jipprevedu li ¢-¢ittadini tal-Unjoni li ma jkunux cittadini tal-Istat Membru, li
permezz ta’ decizjoni individwali taht il-ligi ¢ivili jew decizjoni taht il-ligi kriminali, gew imcahhda mid-dritt taghhom
tal-kandidatura skont il-ligi tal-Istat Membru domiciljari taghhom ghandhom ikunu prekluzi milli jezercitaw dak id-dritt
fl-elezzjonijiet municipali.

2. Applikazzjoni minn kwalunkwe cittadin tal-Unjoni li ma jkunx cittadin tal-Istat Membru sabiex ikun kandidat
felezzjonijiet municipali fl-Istat Membru ta’ residenza tista’ tigi ddikjarata inammissibbli fejn dak i¢-¢ittadin mhuwiex
kapaci jipproduci d-dikjarazzjoni msemmija fl-Artikolu 9(2), il-punt (a), jew l-istqarrija msemmija fl-Artikolu 9(2),
il-punt (b).

3. L-Istati Membri jistghu jipprovdu li ¢-¢ittadini taghhom biss jistghu jzommu l-kariga ta’ kap elett, deputat jew
membru tal-kullegg li jiggverna tal-ezekuttiv ta’ unita bazika tal-gvern lokali jekk eletti li jzommu l-kariga ghat-tul
tal-mandat taghhom.

L-Istati Membri jistghu wkoll jistabbilixxu illi t-twettiq temporanju jew interim tal-funzjonijiet ta’ kap, deputat jew membru
tal-kullegg li jiggverna tal-ezekuttiv ta’ unita bazika tal-gvern lokali jista’ jkun ristrett ghac-cittadini taghhom stess.

Wara li jikkunsidraw it-TFUE u l-principji legali generali, l-Istati Membri jistghu jiehdu mizuri xierqa, necessarji
u proporzjonati sabiex jassiguraw illi l-karigi msemmija fl-ewwel subparagrafu jkunu jistghu jitwettqu, u I-funzjonijiet
interim imsemmija fit-tieni subparagrafu jkunu jistghu jitwettqu, biss minn ¢ittadini taghhom stess.

4. L-Istati Membri jistghu wkoll jipprovdu illi ¢-¢ittadini tal-Unjoni mhux ¢ittadini tal-Istat Membru eletti bhala membri
ta’ kunsill rapprezentattiv ma ghandhomx jiehdu sehem kemm fid-dezinjazzjoni tad-delegati li jistghu jivvutaw fassemblea
parlamentari u lanqas fl-elezzjoni tal-membri ta’ dik l-assemblea.

Artikolu 6
Inkompatibbilta

1. I-persuni intitolati li jkunu kandidati skont I-Artikolu 3 ghandhom ikunu soggetti ghall-istess kundizzjonijiet li
jikkonc¢ernaw inkompatibbilta li japplikaw, skont il-ligijiet tal-Istat Membru ta’ residenza, ghac-cittadini ta’ dak I-Istat
Membru.

2. L-Istati Membri jistghu jipprovdu illi kariga bhala persuna eletta felezzjoni municipali fl-Istat Membru ta’ residenza
hija inkompatibbli mal-karigi fi Stati Membri ohrajn li huma ekwivalenti ghal dawk li minnhom tirrizulta l-inkompatibbilta
fl-Istat Membru ta’ residenza.

KAPITOLU 11
EZercizzju tad-dritt tal-vot u d-dritt tal-kandidatura

Artikolu 7

Liberta li wiehed jaghzel li jivvota fl-Istat Membru ta’ residenza

1. Il-persuni intitolati li jivvutaw skont I-Artikolu 3 (il-“votanti skont I-Artikolu 3”) ghandhom jezercitaw id-dritt
taghhom li jivvotaw felezzjonijiet municipali fl-Istat Membru ta’ residenza jekk ikunu esprimew ix-xewqa li jaghmlu dan.

2. Jekk il-votazzjoni hija obbligatorja fl-Istat Membru ta’ residenza, il-votanti skont l-Artikolu 3 li ddahhlu fir-registru
elettorali hemmhekk ghandhom ukoll ikunu obbligati li jivvutaw.

3. L-Istati Membri fejn il-votazzjoni mhix obbligatorja jistghu jipprovdu ghar-registrazzjoni awtomatika tal-votanti skont
l-Artikolu 3 fuq ir-registru elettorali.

Artikolu 8

Iskrizzjoni fir-registru elettorali u t-tnehhija minnu

1. L-Istati Membri ghandhom jiehdu l-mizuri necessarji sabiex jippermettu lill-votanti skont l-Artikolu 3 sabiex
jiddahhal fir-registru elettorali sufficjentement qabel il-gurnata tal-votazzjoni.

2. Sabiex isimhom jiddahhal fir-registru elettorali, il-votanti skont I-Artikolu 3 ghandhom jipprezentaw l-istess
dokumenti bhall-votanti li huma c¢ittadini.

L-Istat Membru ta’ residenza jista’ wkoll jitlob li l-votanti skont l-Artikolu 3 jipproducu dokument ta’ identita validu,
flimkien ma’ dikjarazzjoni formali li turi isimhom, in-nazzjonalita taghhom, id-data u l-post ta’ twelidhom u l-indirizz
taghhom fit-territorju elettorali tal-Istati Membri ta’ residenza. L-Istati Membri jistghu wkoll jitolbu li d-dikjarazzjoni
formali tinkludi dettalji addizzjonali ta’ kuntatt bhal numru tat-telefown jew l-indirizz elettroniku.

3. Il-votanti skont l-Artikolu 3 li ddahhlu fregistru elettorali fi Stat Membru ta’ residenza ghandhom jibqghu
hemmbhekk, taht l-istess kundizzjonijiet bhal votanti li huma cittadini, sakemm jitnehhew peress illi huma ma jibqghux
jissodisfaw aktar ir-rekwiziti ghall-ezer¢izzju tad-dritt tal-vot. Jekk ikunu jezistu dispozizzjonijiet biex i¢-¢ittadini jigu
notifikati dwar din it-tnehhija mir-registru elettorali, dawk id-dispozizzjonijiet ghandhom japplikaw ghall-votanti skont
I-Artikolu 3 bl-istess mod.

Votanti li ddahhlu fir-registru elettorali fuq talba taghhom stess jistghu wkoll jitnehhew minnu jekk huma jitolbu hekk.

Jekk tali votanti jiccaqilqu ghal unitad bazika ta’ gvern lokali ohra fl-istess Stat Membru, huma ghandhom jiddahhlu
fir-registru elettorali ta’ dik l-unita taht l-istess kundizzjonijiet bhal votanti li huma ¢ittadini ta’ dak il-pajjiz.

4. Minghajr pregudizzju ghar-regoli ta’ kwalunkwe Stat Membru dwar id-dritt tal-vot jew tal-kandidatura ta’ ¢ittadini li
jirrisjedu barra t-territorju tieghu, il-fatt li l-votanti skont I-Artikolu 3 jkunu ddahhlu fir-registru elettorali tal-Istat Membru
ta’ residenza taghhom ma ghandux jirrizulta fit-tnehhija taghhom mir-registru elettorali tal-Istat Membru domiciljari.

Artikolu 9

Registrazzjoni bhala kandidat

1. Meta jissottomettu l-applikazzjoni tal-kandidatura, il-persuni li jkunu intitolati li johorgu bhala kandidati skont
l-Artikolu 3 ghandhom jipprezentaw l-istess dokumenti ta’ sostenn bhall- kandidati li huma ¢ittadini. L-Istat Membru ta’
residenza jista’ jitlob lil dawk il-persuni jipprezentaw dokument tal-identita validu, flimkien ma’ dikjarazzjoni formali li turi
isimhom, in-nazzjonalita taghhom, id-data u l-post ta’ twelidhom u l-indirizz taghhom fit-territorju elettorali tal-Istati
Membri ta’ residenza.

2. L-Istat Membru ta’ residenza jista’ wkoll jitlob lill-persuni li huma intitolati li johorgu bhala kandidati skont
I-Artikolu 3 sabiex:

(a) fid-dikjarazzjoni formali msemmija fil-paragrafu 1 jiddikjaraw li ma gewx imc¢ahhda mid-dritt tal-kandidatura fl-Istat
Membru domiciljari taghhom;

(b) fejn hemm dubju fir-rigward tal-kontenut tad-dikjarazzjoni formali kif imsemmija fil-punt (a), jipprezentaw gabel jew
wara l-elezzjoni attestazzjoni mill-awtoritajiet amministrativi kompetenti fl-Istat Membru domiciljari taghhom li
ticcertifika illi ma kinux im¢ahhda mill-kandidatura fdak I-Istat Membru jew illi l-ebda tali cahda mhija maghrufa minn
dawk l-awtoritajiet;

(c) fid-dikjarazzjoni formali msemmija fil-paragrafu 1 jiddikjaraw dettalji ta’ kuntatt addizzjonali bhal numru tat-telefown
jew l-indirizz elettroniku;

(d) fid-dikjarazzjoni formali msemmija fil-paragrafu 1 jiddikjaraw li ma ghandhomx kariga uffi¢jali li hija inkompatibbli
fis-sens tal-Artikolu 6(2);

(e) jindikaw l-ahhar indirizz fl-Istat Membru domiciljari taghhom, sakemm kellhom wiched.

Artikolu 10

Ghoti ta’ informazzjoni

L-Istati Membri li jipprovdu l-possibbilta ghac-cittadini biex jivvutaw permezz ta’ votazzjoni minn qabel, votazzjoni
bil-posta, jew votazzjoni elettronika jew bl-internet fl-elezzjonijiet municipali ghandhom jizguraw li tali mezzi ta’
votazzjoni jkunu disponibbli ghall-votanti skont l-Artikolu 3 bl-istess kundizzjonijiet.

Artikolu 11

Decizjoni dwar ir-registrazzjoni u r-rimedji legali

1. L-awtoritajiet kompetenti tal-Istat Membru ta’ residenza ghandhom jinformaw lill-persuna kkoncernata fil-hin
u b'lingwa cara u facli dwar id-decizjoni mehuda dwar l-applikazzjoni ta’ dik il-persuna ghad-dhul fir-registru elettorali jew
dwar id-decizjoni li tikkoncerna l-ammissibilita tal-applikazzjoni tal-kandidatura ta’ dik il-persuna. In-notifika
tal-applikazzjoni ghall-kandidatura tista’ tinhareg ukoll lil rapprezentant awtorizzat.

2. Jekk cittadin tal-Unjoni li ma jkunx cittadin tal-Istat Membru ma jiddahhalx fir-registru elettorali jew l-applikazzjoni
tad-dhul fir-registru elettorali ta’ dak ic-cittadin tigi michuda jew applikazzjoni tal-kandidatura ta’ dak ic-cittadin tigi
michuda, il-persuna koncernata ghandha tkun intitolata ghal rimedji legali fuq termini simili skont kif il-ligijiet tal-Istat
Membru ta’ residenza jipprovdu ghal votanti jew persuni intitolati li jkunu kandidati li huma c¢ittadini tieghu.

3. Fil-kaz li hemm zbalji fir-registru elettorali jew fil-lista tal-kandidati ghall-elezzjonijiet municipali, il-persuni
kkoncernati ghandhom ikunu intitolati ghal rimedji legali fuq termini simili ghal dawk li 1-ligijiet tal-Istat Membru ta’
residenza jippreskrivu lic-¢ittadini tieghu li huma votanti u li huma intitolati johorgu bhala kandidati.

Artikolu 12

Ghoti ta’ informazzjoni

1. L-Istati Membri ghandhom jizguraw li awtorita wahda jew aktar ikollha r-responsabilita li tichu l-mizuri necessarji
biex tizgura li ¢-¢ittadini tal-Unjoni mhux ¢ittadini tal-Istat Membru jigu infurmati fil-hin dwar il-kundizzjonijiet u r-regoli
dettaljati ghar-registrazzjoni bhala votant jew kandidat fl-elezzjonijiet municipali.

2. L-Istati Membri ghandhom jizguraw li l-awtoritajiet kompetenti skont il-paragrafu 1 ghandhom, jaghmlu
l-informazzjoni li gejja disponibbli fwaqtha lill-votanti rregistrati tal-Unjoni skont l-Artikolu 3 u lil ¢ittadini tal-Unjoni
rregistrati li jkunu intitolati li johorgu bhala kandidati skont I-Artikolu 3:

(a) fuq talba, l-istatus tar-registrazzjoni taghhom,
(b) id-data tal-elezzjoni u kif u fejn jistghu jivvutaw,
(c) il-mezzi biex tinkiseb aktar informazzjoni relatata mal-organizzazzjoni tal-elezzjoni inkluza l-lista tal-kandidati.

3. L-informazzjoni dwar il-kundizzjonijiet u r-regoli dettaljati ghar-registrazzjoni bhala votant jew kandidat
fl-elezzjonijiet municipali u l-informazzjoni msemmija fil-paragrafu 2 ghandha ssir disponibbli skont ir-rekwiziti ta’
kwalita stipulati fl-Artikolu 9(1) tar-Regolament (UE) 20181724 tal-Parlament Ewropew u tal-Kunsill () f'wahda jew aktar
mil-lingwi uffi¢jali tal-Istati Membri ta’ residenza.

L-informazzjoni generali dwar l-organizzazzjoni tal-elezzjonijiet, inkluz il-kundizzjonijiet ghar-registrazzjoni ta’ votant jew
ta’ kandidat, id-data tal-elezzjoni, u kif u fejn issir il-votazzjoni, ghandha tkun disponibbli fmill-anqas lingwa uffi¢jali ohra
tal-Unjoni kif imsemmija fl-Artikolu 12(3) tar-Regolament (UE) 2018/1724, jew tkun lingwa li tinftiehem minn firxa
wiesgha ta’ ¢ittadini tal-Unjoni li jkunu residenti fit-territorju tal-Istat Membru ta’ residenza. L-Istati Membri jistghu jitolbu
lill-Kummissjoni tipprovdi assistenzi ghal tali traduzzjonijiet fkonformitd mal-Artikolu 12 tar-Regolament (UE)
2018/1724. Tali traduzzjonijiet ghandhom ikunu purament informattivi u ma ghandu jkollhom l-ebda effett legali.

4. L-Istati Membri ghandhom jizguraw li l-informazzjoni dwar il-kundizzjonijiet u r-regoli dettaljati ghar-registrazzjoni
bhala votant jew kandidat fl-elezzjonijiet municipali u l-informazzjoni msemmija fil-paragrafu 2 issir accessibbli, b’'mod
partikolari, ghall-persuni b'dizabbilta, billi jintuzaw mezzi, modi u formati xierqa ta’ komunikazzjoni.

KAPITOLU III

Derogi u dispozizzjonijiet tranzitorji

Artikolu 13
Derogi

1. Jekk, fi Stat Membru partikolari, il-proporzjon ta’ ¢ittadini tal-Unjoni ta’ eta li jistghu jivvutaw li joqoghdu fih imma
mhumiex cittadini ta” dak l-Istat jagbez 1-20 % tal-ghadd totali ta’ ¢ittadini tal-Unjoni li huma cittadini tal-Istat Membru
u dawk li mhumiex, li joqoghdu f'dak il-pajjiz li huma ta’ eta li jistghu jivvutaw, dak I-Istat Membru jista’, permezz ta’ deroga
minn din id-Direttiva:

(a) jirrestringi d-dritt ghall-vot lill-votanti skont l-Artikolu 3 li jkunu qaghdu fdak I-Istat Membru ghal perjodu minimu, li
ma jistax ikun itwal mit-terminu li ghalih il-kunsill rapprezentattiv tal-municipalita jkun elett;

(b) jirrestringi d-dritt tal-kandidatura lill-persuni intitolati li johorgu bhala kandidati skont 1-Artikolu 3 li jkunu qaghdu
fdak I-Istat Membru ghal perjodu minimu, li ma jistax ikun itwal minn darbtejn it-terminu li ghalih ikun elett il-kunsill
rapprezentattiv tal-municipalita; u

(®)  Ir-Regolament (UE) 2018/1724 tal-Parlament Ewropew u tal-Kusill tat-2 ta’ Ottubru 2018 li jistabbilixxi gateway digitali unika li
tipprovdi access ghal informazzjoni, ghal proceduri u ghas-servizzi ta’ assistenza u ta’ soluzzjoni tal-problemi u li jemenda
r-Regolament (UE) Nru 1024/2012 (GU L 295, 21.11.2018, p. 1, ELL http://data.europa.eu/elijreg/2018/1724/oj).

(c) jiehu mizuri xierqa dwar il-kompozizzjoni tal-listi tal-kandidati sabiex partikolarment jinkoraggixxi l-integrazzjoni ta’
¢ittadini tal-Unjoni li mhumiex cittadini tal-Istat Membru.

2. Ir-Renju tal-Belgju jista, bhala deroga mid-dispozizzjonijiet ta’ din id-Direttiva, japplika d-dispozizzjonijiet
tal-paragrafu 1, il-punt (a), ghal numru limitat ta’ unitajiet ta’ gvernijiet lokali, li I-lista taghhom ghandha tkun komunikata
mill-angas sena qabel l-elezzjonijiet tal-unitajiet tal-gvern lokali li hu mahsub li jinvoka d-deroga ghalihom .

3. Fejn illigi ta’ Stat Membru tippreskrivi illi ¢ittadini ta’ Stat Membru iehor li jogoghdu fl-ewwel Stat Membru
ghandhom id-dritt li jivvutaw ghall-parlament nazzjonali ta’ dak l-Istat Membru u, ghal dak l-iskop, jistghu jiddahhlu
fir-registru elettorali ta’ dak I-Istat Membru ezattament taht l-istess kundizzjonijiet ta’ votanti cittadini ta’ dak I-Istat
Membru, l-ewwel Stat Membru jista’, permezz ta’ deroga minn din id-Direttiva, joqghod lura milli japplika I-Artikoli 6 sa 11
fir-rigward ta’ tali ¢ittadini.

4. 6 snin wara |-24 ta’ Gunju 2026 u kull 6 snin wara din, il-Kummissjoni ghandha tissottometti lill-Parlament Ewropew
u lill-Kunsill rapport li fih ghandha tivverifika jekk l-ghoti ta’ deroga lill-Istati Membri kkoncernati skont l-Artikolu 22(1)
TFUE ghadux gustifikat u ghandha tipproponi illi kwalunkwe aggustament necessarju ghandu jsir. L-Istati Membri li
jinvokaw derogi skont il-paragrafi 1 u 2 ghandhom ifornu lill-Kummissjoni b’kull informazzjoni tal-isfond necessarja.

KAPITOLU IV

Dispozizzjonijiet finali

Artikolu 14
Rapportar

Fi Zmien 6 snin mill-24 ta’ Gunju 2026 u kull 6 snin wara, il-Kummissjoni ghandha tissottometti rapport lill-Parlament
Ewropew u lill-Kunsill dwar l-applikazzjoni ta’ din id-Direttiva, inkluz dwar l-applikazzjoni tal-Artikolu 5(3) taghha.
Ir-rapport ghandu jkun fih, meta disponibbli, data statistika dwar il-partecipazzjoni fl-elezzjonijiet municipali tal-votanti
skont 1-Artikolu 3 u persuni intitolati li johorgu bhala kandidati skont I-Artikolu 3 u sommarju tal-mizuri mehuda fdak
ir-rigward. L-Istati Membri ghandhom jaghmlu l-almu taghhom biex jappoggaw lill-Kummissjoni billi jipprovdu
l-informazzjoni disponibbli.

Artikolu 15

Evalwazzjoni

Fi zmien ghaxar snin mill-24 ta’ Gunju 2026, il-Kummissjoni ghandha tivvaluta l-applikazzjoni tad-Direttiva u tipproduci
rapport ta’ evalwazzjoni dwar il-progress lejn il-kisba tal-objettivi li jinsabu fiha.

Artikolu 16

Ezercizzju tad-delega

1. Is-setgha ta’ adozzjoni ta’ atti delegati hija moghtija lill-Kummissjoni soggetta ghall-kundizzjonijiet stabbiliti fdan
I-Artikolu.

2. Is-setgha ta’ adozzjoni ta’ atti delegati msemmija fl-Artikolu 2(2) ghandha tinghata lill-Kummissjoni ghal perjodu ta’
zmien indeterminat mill-24 ta’ Gunju 2026.

3. Id-delega ta’ setgha msemmija fl-Artikolu 2(2) tista’ tigi revokata fi kwalunkwe mument mill-Kunsill. Dec¢izjoni li
tirrevoka ghandha ttemm id-delega ta’ setgha specifikata fdik id-decizjoni. Din ghandha ssir effettiva filjum wara
l-pubblikazzjoni tad-decizjoni fIl-Gurnal Uffi¢jali tal-Unjoni Ewropea jew fdata aktar tard specifikata fih. Ma ghandha
taffettwa l-validita tal-ebda att delegat li jkun diga fis-sehh.

4. Qabel ma tadotta att delegat, il-Kummissjoni ghandha tikkonsulta esperti nnominati minn kull Stat Membru skont
il-principji stipulati fil-Ftehim Interistituzzjonali dwar it-Tfassil Ahjar tal-Ligijiet tat-13 ta’ April 2016.

5. Hekk kif tadotta att delegat, il-Kummissjoni ghandha tinnotifikah lill-Kunsill.

6.  Att delegat adottat skont l-Artikolu 2(2) ghandu jidhol fis-sehh biss jekk ma tigi espressa l-ebda oggezzjoni
mill-Kunsill fperjodu ta’ xahrejn min-notifika ta’ dak l-att lill-Kunsill jew jekk, qabel ma jiskadi dak il-perjodu,
il-Kunsill ikun informa lill-Kummissjoni li mhux ser joggezzjona. Dak il-perjodu ghandu jigi estiz b’xahrejn fuq
inizjattiva tal-Kunsill.

7. Il-Parlament Ewropew ghandu jigi infurmat bl-adozzjoni tal-atti delegati mill-Kummissjoni, u dwar kwalunkwe
oggezzjoni fformulata ghalihom, jew dwar ir-revoka tas-setgha ta’ delegazzjoni mill-Kunsill.

Artikolu 17

Traspozizzjoni

1. L-Istati Membri ghandhom idahhlu fis-sehh il-ligijiet, ir-regolamenti u d-dispozizzjonijiet amministrattivi necessarji
sabiex jikkonformaw mal-Artikolu 8(2), (3) u (4), mal-Artikoli 9 u 10, mal-Artikolu 11(1) u (3), mal-Artikoli 12 u 14
u mal-Anness I sal-25 ta’ Gunju 2028. Huma ghandhom immedjatament jikkomunikaw it-test ta’ dawk il-mizuri
lill-Kummissjoni.

Meta I-Istati Membri jadottaw dawk il-mizuri, dawn ghandu jkollhom referenza ghal din id-Direttiva jew ikunu
akkumpanjati minn tali referenza fl-okkazjoni tal-pubblikazzjoni uffi¢jali taghhom. Ghandhom jinkludu wkoll
dikjarazzjoni li fiha jinghad li kull meta fil-ligijiet, fir-regolamenti u fid-dispozizzjonijiet amministrattivi ezistenti jkun
hemm referenzi ghad-Direttiva/i mhassra minn din id-Direttiva dawk ghandhom jinftiehmu bhala referenzi ghal din
id-Direttiva. L-Istati Membri ghandhom jiddeciedu kif ghandha ssir dik ir-referenza u kif ghandha titfassal dik
id-dikjarazzjoni.

2. L-Istati Membri ghandhom jikkomunikaw lill-Kummissjoni t-test tad-dispozizzjonijiet tal-ligi nazzjonali li jadottaw
fil-qasam kopert minn din id-Direttiva.

Artikolu 18

Thassir

Id-Direttiva 94/80/KE, kif emendata bl-atti elenkati fl-Anness 1T , Parti A, hi mhassra b'effett mis-26 ta’ Gunju 2028,
minghajr pregudizzju ghall-obbligi tal-Istati Membri marbuta mal-limiti ta’ zmien ghat-traspozizzjoni fil-ligi nazzjonali
tad-Direttivi fl-Anness II , il-Parti B.

Ir-referenzi ghad-Direttiva mhassra ghandhom jinftichmu bhala referenzi ghal din id-Direttiva u ghandhom jinqraw skont

it-tabella ta’ korrelazzjoni fl-Anness III.

Artikolu 19
Dhul fis-sehh u applikazzjoni

Din id-Direttiva ghandha tidhol fis-sehh fl-ghoxrin jum wara dak tal-pubblikazzjoni taghha fIl-Gurnal Uffigjali tal-Unjoni
Ewropea.

L-Artikoli 1 sa 7, 8(1), 11(2) u 13 ghandhom japplikaw mis-26 ta” Gunju 2028.

Din id-Direttiva hija indirizzata lill-Istati Membri.

Maghmul fi Brussell, is-26 ta’ Mejju 2026.

Artikolu 20

Destinatarji

Ghall-Kunsill
Il-President
M. RAOUNA

ELL: http://data.europa.eu/eli/dir/2026/1194/oj

ANNESS I

“Unita bazika tal-gvern lokali” skont it-tifsira tal-Artikolu 2(1), il-punt (a), ta’ din id-Direttiva tfisser kull wahda minn dawn li
gejjin:

— fil-Belgju: commune/gemeente/Gemeinde, conseil de district/districtsraadDistriktrat,

— fil-Bulgarija: obmmHa/kmercTBo/ObmINMHATA € OCHOBHATA aIMMHICTPATMBHO-TEPUTOPMATIHA €IVHMIA, B KOSITO Ce OCHLICCTBSBA
MECTHOTO CaMOYIIaBIIeHNe,

— fir-Repubblika Ceka: obec, méstsky obvod nebo méstskd ¢ast izemné ¢lenéného statutdrntho mésta, méstskd cast
hlavniho mésta Prahy,

— fid-Danimarka: kommune, region

— fil-Germanja: kreisfreie Stadt bzw. Stadtkreis; Kreis; Gemeinde, Bezirk in der Freien und Hansestadt Hamburg und im
Land Berlin; Stadtgemeinde Bremen in der Freien Hansestadt Bremen, Stadt-, Gemeinde-, oder Ortsbezirke bzw.
Ortschaften,

— fl-Estonja: vald, linn,

— fl-Irlanda: counties, cities, and cities and counties,

— fil-Gre¢ja: dnjpog, dnpotikr kowotTa,

— fi Spanja: municipio, entidad de dmbito territorial inferior al municipal,

— fi Franza: commune, arrondissement dans les villes déterminées par la 1égislation interne, section de commune,
— fil-Kroazja: op¢ina, grad, Zupanija,

— fl-Italja: comune, circoscrizione,

— fPCipru: 8npog, kowdTTa,

— fil-Latvja: novads, valstspilséta,

— fil-Litwanja: Savivaldybeg,

— fil-Lussemburgu: commune,

— fl-Ungerija: telepiilési onkormdnyzat, teriileti onkormdnyzat, f6varosi onkormanyzat,
— fMalta: Kunsill Lokali,

— fin-Netherlands: gemeente,

— fl-Awstrija: Gemeinden, Bezirke in der Stadt Wien,

— fil-Polonja: gmina,

— fil-Portugall: municipio, freguesia,

14/18

— fir-Rumanija: comuna, orasul, municipiul, sectorul (numai in municipiul Bucuresti) si judetul,
— fis-Slovenja: ob¢ina,

— fis-Slovakkja: samosprdva obce: obec, mesto, hlavné mesto Slovenskej republiky Bratislava, mesto Kosice, mestska cast
hlavného mesta Slovenskej republiky Bratislavy, mestskd cast mesta KoSice; samosprava vyssiecho tzemného celku:
samospravny kraj,

— fil-Finlandja: kunta, kommun, kommun pé Aland, aluevaalit,

— fl-Izvezja: kommuner, regioner.

ANNESS II

PARTI A
Direttiva mhassra flimkien mal-lista tal-emendi successivi taghha

(imsemmija fl-Artikolu 17)

Direttiva tal-Kunsill 94/80/KE
(GU L 368, 31.12.1994, p. 38)

Direttiva tal-Kunsill 2006/106/KE
(GU L 363, 20.12.2006, p. 409)

Direttiva tal-Kunsill 2013/19/UE
(GU L 158, 10.6.2013, p. 231)

PARTI B
Il-limiti ta’ Zmien ghat-traspozizzjoni fil-ligi nazzjonali

(imsemmija fl-Artikolu 17)

Direttiva [-limitu ta’ Zmien ghat-traspozizzjoni
Direttiva tal-Kunsill 94/80/KE I-1 ta’ Jannar 1996
Direttiva tal-Kunsill 2006/106/KE I-1 ta’ Jannar 2007
Direttiva tal-Kunsill 2013/19/UE I-1 ta’ Lulju 2013

ANNESS III

Tabella ta’ Korrelazzjoni

Direttiva 94/80/KE Din id-Direttiva
Artikolu 1 Artikolu 1
Artikolu 2(1) Artikolu 2(1)
Artikolu 2(2) Artikolu 2(2), l-ewwel subparagrafu

— Artikolu 2(2), it-tieni subparagrafu
Artikoli 3 sa 7 Artikoli 3 sa 7
Artikolu 8(1), (2) u (3) Artikolu 8(1), (2) u (3)
— Artikolu 8(4) u (5)
Artikolu 9(1) Artikolu 9(1)

Artikolu 9(2) Artikolu 9(2)

— Artikolu 9(3)

— Artikolu 10

Artikolu 10(1) Artikolu 11(1)
Artikolu 10(2) Artikolu 11(2)

— Artikolu 11(3)
Artikolu 11 Artikolu 12(1)

— Artikolu 12(2)

— Artikolu 12(3)

— Artikolu 12(4)
Artikolu 12 Artikolu 13

Artikolu 13 Artikolu 14

— Artikolu 15

_ Artikolu 16

Artikolu 14 Artikolu 17

— Artikolu 18

Artikolu 15 Artikolu 19

Direttiva 94/80/KE Din id-Direttiva

Artikolu 16 Artikolu 20
Anness Anness 1

— Annessi II u III

